Cofnodion Cyfarfod o Gyngor Tref Porthmadog a gynhaliwyd 

ar Nos Fawrth, 8fed o Fai 2018, yn Ystafell Glaslyn, Y Ganolfan, Porthmadog.
Presennol: Cynghorwyr: Gwilym Jones (Cadeirydd),
Simon Brooks Tommie Collins, Melfyn Edwards,  Selwyn Griffiths, Alwyn Gruffydd, Carol Hayes, Jason Humphreys, Nia Jeffreys, Bethan O. Rees Jones , Llywelyn Rhys, Keith Roberts 
Richard Williams.
Glenda Burke (Clerc) Enid Jones (Cymhorthydd Gweinyddol)
Ymddiheuriadau: Cynghorwyr Angharad ab Iorwerth, Dafydd Lake .
Adroddiad y Cadeirydd

Gan mai newydd ei ethol fel Cadeirydd ydoedd nid oedd wedi paratoi Adroddiad.  Llongyfarchodd y Cynghorydd Lake ar ei briodas ddiweddar â Llinos Jones o Forfa Nefyn.
1. Cadarnhau cywirdeb cofnodion cyfarfod diwethaf  gynhaliwyd ar 10fed o Ebrill 2018

Penderfynwyd cadarnhau fod y cofnodion yn rhai cywir ar ôl ychwanegu’r canlynol i

benderfyniad 309:
"a gofyn iddynt sicrhau fod y replica o’r llechen yn cael ei ail osod ar adeilad y Tollborth a bod

yr un wreiddiol yn cael ei chadw yn yr Amgueddfa yn San Ffagan.”
2. Cadarnhau cywirdeb cofnodion cyfarfod arbennig parthed Clybiau Ieuenctid a gynhaliwyd
ar Ebrill 2018

Penderfynwyd cadarnhau fod y cofnodion yn rhai cywir.

3. Cadarnhau cywirdeb cofnodion cyfarfod Pwyllgor Eiddo a gynhaliwyd ar24ain o Ebrill

2018
Penderfynwyd cadarnhau fod y cofnodion yn rhai cywir.

4. Materion yn codi o’r cofnodion
Argymell prynu a gosod cefn metal i’r lloches bws ger gorsaf trên rheilffordd y Cambrian.
Penderfynwyd derbyn yr argymhelliad i brynu a gosod cefn newydd i’r lloches bws.
5. Cadarnhau cywirdeb cofnodion cyfarfod Pwyllgor Cyllid ac Amcanion Cyffredinol
Gynhaliwyd ar 24ain o Ebrill 2018

Penderfynwyd cadarnhau fod y cofnodion yn rhai cywir.

6. Materion yn codi o’r cofnodion
Argymhellwyd codi cyflog y Clerc un pwynt ar raddfa Clercod cymuned/tref.
Penderfynwyd derbyn yr argymhelliad a chodi cyflog y Clerc i £8,258 y flwyddyn
Materion i’w dwyn gerbron:
7. Llechen yn nodi agoriad swyddogol Tŷ Moelwyn - Cyngh. Selwyn Griffiths (mater brys)
Derbyniodd y Cyngh Selwyn wybodaeth gan Mr Richard Williams o’r swyddfa dreth fod staff Tŷ Moelwyn yn symud o’r adeilad ddiwedd yr wythnos ac y byddai’r llechen sy’n nodi’r agoriad swyddogol yn cael ei thynnu i lawr oddi ar wyneb yr adeilad.  Os oedd y Cyngor Tref am gadw’r llechen roedd angen ei cheisio ar frys.  Roedd teimlad yn y cyfarfod fod y llechen yn rhan o hanes y dref ac y dylid sicrhau ei bod yn cael ei chadw mewn lle priodol i’r dyfodol.
Penderfynwyd trefnu i adeiladydd dynnu’r llechen a’i chadw dros dro nes y byddai’r Pwyllgor Eiddo wedi cael cyfle i drafod beth i wneud hefo hi. 
8. Swyddfa Twristiaeth Gogledd Cymru, Porthmadog – Cyngh. Carol Hayes

Datganwyd diddordeb yn y mater gan y Cyngh. Jason Humphreys.
Mynegodd y Cyngh Carol Hayes ei phryder am y ffaith nad oedd y swyddfa wedi agor eleni a gofynnodd am gefnogaeth i’r  Cyngor wneud ymholiadau gyda Siân Pennant Jones, Pennaeth yr Adran Twristiaeth yng Nghyngor Gwynedd i ofyn am wybodaeth am y sefyllfa.
Penderfynwyd y byddai’r Clerc yn anfon llythyr i Gyngor Gwynedd i wneud ymholiadau.
Cynnig:  Cyngh. Carol Hayes

Eilio: Cyngh. Selwyn Griffiths
9. Rhannu partneriaeth: manylion incwm a gwariant toiledau Porthmadog 2017/18 – 
Cyngh. Carol Hayes
Roedd y Cyngh. Carol Hayes yn awyddus i gael gwybodaeth fanwl am gostau rhedeg y toiledau mewn partneriaeth gyda Chyngor Gwynedd.  Roedd rhai o’r cynghorwyr yn teimlo ei bod yn gyn amserol gofyn am hyn ac y dylid aros hyd fis Tachwedd pryd y bydd yn rhaid gwneud penderfyniad ar y ffordd ymlaen gyda’r bartneriaeth am y flwyddyn ariannol nesaf.
Penderfynwyd gofyn am fanylion yr incwm a’r gwariant ym mis Tachwedd 2018.
Cynnig: Cyngh. Seimon Brooks.

 Eilio: Cyngh Melfyn Edwards

10. Toiledau Morfa Bychan – Cyng. Richard Williams

Tynnodd y Cyngh Richard Williams sylw at doiledau'r Graig Ddu oedd wedi agor eto eleni.
Yr oedd am wybod gan Gyngor Gwynedd sut oedd hyn yn cael ei gyllido ac yr oedd yn cynnig bod y Cyngor yn gofyn iddynt am wybodaeth. 

Penderfynwyd gwrthod gofyn am yr wybodaeth.

Gwnaed cais am gofrestru’r bleidlais.

Tros y cynnig:

Cynghorwyr Richard Williams, Alwyn Gruffydd, Keith Roberts, Carol Hayes, Jason Humphreys

Yn erbyn y cynnig: 

Cynghorwyr Llewelyn Rhys, Seimon Brooks, Bethan Rees Jones, Melfyn Edwards, Tommie Collins, Nia Jeffreys, Selwyn Griffiths

11. Rôl yr aelodau Cyngor Gwynedd - Cyngh. Richard Williams.
Roedd y Cyngh Richard Williams am i’r Cyngor sefydlu strwythur i ddwyn materion oedd angen sylw Cyngor Gwynedd gerbron aelodau Cyngor Gwynedd yng nghyfarfodydd y Cyngor Tref.  Roedd gwrthwynebiad i hyn gan mai cynrychioli’r wardiau ar y Cyngor Tref oedd y cynghorwyr hyn yng nghyfarfodydd y Cyngor Tref ac nid cynrychioli Cyngor Gwynedd.
Nid oedd cefnogaeth i’r cynnig.
12. Diogelwch ar y môr ar draeth Carreg Samson, Morfa Bychan – Cyngh, Llewelyn Rhys (mater brys)
Tynnodd y Cyngh Llewelyn Rhys sylw at sefyllfa yr oedd ef a’i deulu wedi bod yn dystion ohoni ar draeth Carreg Samson ar ddydd Llun Banc Gŵyl Fai.  Roedd beiciau dŵr  yn gyrru yn beryglus yn agos iawn i’r lan lle'r oedd y plant yn nofio a chwarae yn y dŵr a gallai fod un ohonynt fod wedi achosi damwain.  Roedd yn amlwg iddo fod y beiciau dŵr yn torri’r rheolau diogelwch.
Penderfynwyd anfon at Adran Forwrol Cyngor Gwynedd yn gofyn iddynt greu hafan ddiogel ym mae Carreg Samson yn glir o feiciau dŵr; sicrhau fod y traethau yn cael eu plismona a bod troseddwyr yn cael eu herlyn.
Cynnig: Cyngh Llewelyn Rhys

Eilio: Cyngh. Bethan Rees Jones

Materion i’w dwyn gerbron y Cadeirydd unai er gwybodaeth neu i’w rhoi ar y Rhaglen ar gyfer y cyfarfod nesaf:
Cyngh. Melfyn Edwards – prinder meddygon teulu yn ardal Porthmadog
Cyngh Selwyn Griffiths -  Rheoliad Diogelwch Data Cyffredinol
Cyngh. Carol Hayes -  Adroddiad ar Adolygiad Cyngor Cymuned a Thref 
Gohebiaeth :

13. Un Llais Cymru – Cynhadledd ar y Cyd Un Llais Cymru/ SLCC 

Atgoffwyd y cynghorwyr am Gynhadledd ar y cyd Un Llais Cymru a SLCC sydd i’w chynnal yn Llandrindod ar Fai 16eg.
Penderfynwyd derbyn yr wybodaeth

14. Un Llais Cymru - Gwybodaeth Bwysig - adroddiad blynyddol Panel Annibynnol Cymru ar Gydnabyddiaeth Ariannol

Derbyniwyd adroddiad sy’n cynnwys cynigion fyddai’n dod i rym ar gyfer y flwyddyn ariannol 2018/19.  Roedd copi llawn ar y bwrdd a gellid dod o hyd iddi ar y we.

Penderfynwyd derbyn yr wybodaeth

15. Sion Gwilym – gwasanaeth mapio.

Derbyniwyd llythyr gan Mr Sion Gwilym yn cynnig ei wasanaeth i baratoi map o ardal y cyngor.
Nodwyd fod mapiau yn dangos y wardiau ar wefan y Cyngor Tref.

Penderfynwyd derbyn yr wybodaeth

16. Llythyr gan drigolyn lleol – tyllau yn y ffordd ym Mhensyflog.

Derbyniwyd llythyr gan drigolyn lleol yn cwyno am gyflwr gwael y ffordd ym Mhensyflog gan gyfeirio at y tyllau yn y ffordd.  Fe wnaed honiad fod cyflwr y ffordd yn llawer gwaeth nag ar ystadau eraill yn ardal y Cyngor Tref.
Penderfynwyd anfon llythyr yn at Gyngor Gwynedd yn tynnu eu sylw at y gŵyn. 

17. Lesley Griffiths AC –  Nodyn Cyngor Technegol 20 
Derbyniwyd ymateb i lythyr a anfonwyd at yr aelod o’r Cynulliad yn dilyn cyfarfod mis Chwefror.
Penderfynwyd derbyn yr wybodaeth

18. Liz Saville Roberts AS – gwasanaeth bws rhwng Morfa Bychan, Borth y Gest a Phorthmadog

Derbyniwyd ymateb i lythyr aeth o’r Cyngor ynglŷn â’r gwasanaeth bws rhwng Morfa Bychan< Borth y Gest a Phorthmadog. Yr oedd yn cynnwys gwybodaeth gan Dafydd Wyn Williams fod y gwasanaeth bws bellach wedi ei ail gychwyn.
Penderfynwyd derbyn yr wybodaeth a nodi mai dyma’r unig ateb a dderbyniwyd er bod y Cyngor wedi llythyru dwywaith gyda Dafydd Meurig o Gabinet Cyngor Gwynedd, Dafydd Elis Thomas AS a phob un o’r AC rhanbarthol ar wahân i gynrychiolydd UKIP.
19. Eluned Morgan AC – gwahoddiad i gyfarfod 
Mewn ymateb i lythyr anfonwyd gan y Cyngor Tref, derbyniwyd ateb yn datgan fod yr awdur yn methu cyfarfod â’r Cyngor oherwydd prysurdeb.
Penderfynwyd derbyn yr wybodaeth

20. Un Llais Cymru - newyddion diweddaraf oddi wrth Cadw am yr ymgynghoriad ar yr amgylchedd hanesyddol 
Derbyniwyd llythyr yn  amgáu’r newyddion diweddaraf am yr ymgynghoriad.
Penderfynwyd derbyn yr wybodaeth

21. Comisiynydd Y Gymraeg - canllaw i lunio neu ddiwygio cynllun iaith

Derbyniwyd canllaw ar gyfer cynghorau tref a chymuned Cymru.  Siaradodd y Cyngh. Seimon Brooks am y canllaw gan dynnu sylw’r cynghorwyr am wallau yn y cynllun ac yr oedd yn argymell fod y Cyngor Tref yn gwrthod y canllaw.

Penderfynwyd y byddai’r Cyngh. Seimon Brooks yn drafftio llythyr i’r Comisiynydd ynghyd â’r Cadeirydd a’r Is-gadeirydd ar ran y Cyngor Tref.
22. Alys Lloyd Jones, Cyngor Gwynedd–Gwynedd Digidol: Mynediad cyhoeddus i Wifi mewn cymunedau gwledig

Derbyniwyd gwybodaeth am sesiwn gwybodaeth i egluro mwy am y cynllun sydd i’w gynnal ar nos Fawrth Mai 15fed yn y Ganolfan.  Roedd rhai o’r cynghorwyr yn awyddus i fynychu’r digwyddiad oherwydd ei bwysigrwydd.  

Penderfynwyd argymell i bawb oedd yn gallu i fynychu’r sesiwn.
23. Un Llais Cymru- Swyddfa Archwilio Cymru – Darlun o ofal sylfaenol yng Nghymru
Derbyniwyd gwybodaeth am ddogfen “Darlun o ofal sylfaenol yng Nghymru” wedi ei pharatoi gan Swyddfa Archwilio Cymru.  Roedd y ddogfen hon ar gael ar y we.  Mynegwyd pryder am brinder meddygon teulu yn ardal Porthmadog.

Penderfynwyd rhoi’r mater ar raglen y cyfarfod nesaf.

24. Cwyn gan aelod o’r cyhoedd am doiled cyhoeddus Porthmadog.

Derbyniwyd cwyn gan aelod o’r cyhoedd oedd wedi methu defnyddio’r toiled cyhoeddus oherwydd bod diffyg yn nerbynnydd yr arian.  Nododd y Clerc ei bod wedi cyfeirio’r gwyn ymlaen at Gyngor Gwynedd ac wedi rhoi gwybod i’r person o hyn.
Penderfynwyd derbyn yr wybodaeth.
25. Cyngor Iechyd Cymuned – Datganiad Newyddion Ebrill 2018
Derbyniwyd datganiad newyddion gan Gyngor Iechyd Cymuned.
Penderfynwyd derbyn yr wybodaeth

26. Un Llais Cymru- Swyddfa Archwilio Cymru –  Rhwystrau iaith

Derbyniwyd nodyn gan Swyddfa Archwilio Cymru  fod angen mwy o gymorth ar bobl sy’n wynebu rhwystrau iaith a chyfathrebu i’w helpu i gael mynediad i wasanaethu cyhoeddus.

Penderfynwyd derbyn yr wybodaeth.
27. Gohebiaeth amrywiol ar y Rheoliad Diogelwch Data Cyffredinol yn cynnwys copi o’r Rheoliadau, diweddariad ar gyfer cynghorau gan Un Llais Cymru a ffioedd rheoli data gan NALC
Derbyniwyd gohebiaeth amrywiol yn cynnwys yr wybodaeth y bydd y Rheoliad Diogelwch Data Cyffredinol yn dod i rym ar Fai 25ain 2018 fyddai’n gosod cyfyngiadau newydd ar sut y mae sefydliadau’n cael cadw a defnyddio data personol.  Derbyniwyd copi o’r Rheoliadau.  Dywedodd y Clerc ei bod wedi bod mewn cyfarfod a drefnwyd gan Un Llais Cymru i drafod y newidiadau.  Yr oedd wedi cael gwybod bod Un Llais Cymru yn hyderus y bydd yr angen i gynghorau cymuned a thref apwyntio swyddog rheoli data gael ei hepgor cyn Mai 25ain oherwydd yr anymarferoldeb.  Yr oedd wedi ei chynghori fod angen i’r Cyngor Tref gymryd camau cynhwynol i gydymffurfio â’r ddeddf megis cadw gwybodaeth am unigolion mewn cabinet fyddai dan glo.
Penderfynwyd trafod y mater yn llawn yn y cyfarfod nesaf a gofyn i’r Clerc edrych i mewn i geisio prynu cabinet pwrpasol.

Cynnig: Cyngh Selwyn Griffiths

Eilio Cyngh. Richard Williams
28. Newyddlen Ysbyty Gwynedd Adran Achosion Brys Ebrill 2018

Derbyniwyd y newyddlen ddiweddaraf.
Penderfynwyd derbyn yr wybodaeth.

29. Un Llais Cymru – Panel Adolygiad Annibynnol

Derbyniwyd neges ar ran Panel yr Adolygiad Annibynnol yn gofyn am farn aelodau’r cyhoedd ynghylch rôl Cynghorau Cymuned a Thref yn y dyfodol ac yn gofyn am gymorth y Cyngor i gynnal sesiwn “galw heibio” ar ddydd Iau Mai 24ain 2018.
Penderfynwyd peidio cynnal cyfarfod ym Mhorthmadog ond rhoi gwybodaeth am sesiynau mewn ardaloedd cyfagos, os yw ar gael, ar wefan y Cyngor.
30. Un Llais Cymru - ymateb i Adolygiad Cyngor Cymuned a Thref 

Derbyniwyd copi o ymateb Un Llais Cymru i’r Adolygiad y Cyngor Cymuned a Thref. Roedd copi llawn o’r adroddiad ar y bwrdd.
Penderfynwyd y byddai’r Cyngh. Carol Hayes yn edrych ar y ddogfen ac yn adrodd arno i’r Cyngor Tref yn eu cyfarfod nesaf.

31. Un Llais Cymru – Llywodraeth Cymru - Newidiadau i ganiatáu seilwaith

Derbyniwyd gwybodaeth am ymgynghoriad sy’n gofyn barn ar newidiadau arfaethedig i ganiatáu ynni a seilwaith yng Nghymru yn dilyn derbyn pwerau newydd o dan Ddeddf Cymru 2017.
Penderfynwyd derbyn yr wybodaeth.

32. Ken Skates AC – potensial economi trefi yng ngogledd Cymru - ymateb i lythyr mis Mawrth

Derbyniwyd ateb i lythyr gan y Cyngor ynghylch potensial economaidd trefi fel Porthmadog.
Penderfynwyd derbyn yr wybodaeth.

33. Materion Ariannol :

Penderfyniad :

Talu'r biliau a nodi'r derbyniadau
Biliau:
Clwb Chwaraeon Madog (cyfraniad wedi ei gytuno mis diwethaf)

=
£1,000.00

Cyng. Carol Hayes – deunydd glanhau paent (lloches bws)


=
£12.07

Ashley Hughes - 3 bocs o bapur llungopïo




=
£50.36

Cyfoeth Naturiol Cymru – treth draeniad rhandiroedd Cae Pawb

=
£5.15

Glenda Burke – deunydd swyddfa & 24 stamp ail ddosbarth

=
£24.84

Glenda Burke –lwfans blynyddol at gostau trafeilio-
2018/19

=
£300.00
Glenda Burke – lwfans blynyddol rhedeg swyddfa o adref 2018/19

=
£300.00
Glenda Burke – cyflog Clerc mis Ebrill 2018



=
£550.59

Cyllid a Thollau EM – treth incwm cyflog clerc mis Ebrill 2018

=
£137.60

Derbyniadau:
Llog Banc – Ebrill 2018






=
£ 2.60

Rent Cae Pawb







=
£ 517.50

Hanner cyntaf Praesept 2018/2019





=
£28,659.75

34. Ffurflen Archwiliad Blynyddol / mantolen

Penderfynwyd cwblhau’r datganiadau a chymeradwyo’r ffigyrau.
35. Lwfansau Cynghorwyr

Derbyniwyd gwybodaeth am y lwfansau sydd ar gael i gynghorwyr cymuned /tref o hyn allan, yn unol â’r rheolau newydd.  Esboniodd y Clerc y telir y lwfans i gynghorydd oni bai ei fod yn datgan nad ydy eisiau ei dderbyn. Os telir y lwfansau, bydd angen gwneud datganiad treth. Roedd hefyd angen penderfynu pryd y byddai’r lwfans yn cael ei dalu.
Penderfynwyd y byddai pob cynghorydd yn cwblhau ffurflen i ddatgan ei benderfyniad ac y byddai’r lwfansau yn cael eu talu ar ddiwedd y flwyddyn ariannol.
36. Ceisiadau Cynllunio:

i)  C18/0078/44/LL  -    Dymchwel ac ail godi tŷ. Trwyn Cae Iago, Borth-y-gest, Porthmadog, Gwynedd    LL49 9TW. CYNLLUNIAU DIWYGIEDIG - dderbyniwyd ar-12.05.2018. GWYBODAETH YCHWANEGOL - dderbyniwyd ar-  12.04.2018. GWYBODAETH YCHWANEGOL - CYNLLUN - rhif-No.P-07 Rev 'A'                                                                                          
Gwrthod oherwydd bod y datblygiad yn rhy fawr ac yn croesi llinell derfyn y ffiniau datblygu.
Cynnig: Cyngh. Carol Hayes

Eilio: Cyngh. Seimon Brooks
ii) C18/0309/44/LL  - Rhannu uned byw bresennol llawr uwch i ddwy uned byw hunan cynhaliol
ynghyd a dymchwel adeilad unllawr ar gefn y safle a chreu mannau parcio.

144, High Street, Porthmadog, Gwynedd    LL49 9LS                                                                        
Dim gwrthwynebiad
iii) C18/ 0302/44/LL -     Estyniad llawr cyntaf ar gefn yr eiddo.

2 , Sea View Terrace, Borth Y Gest, Porthmadog, Gwynedd   LL49 9TR                                                                                                                                                         
Dim gwrthwynebiad

Ceisiadau a dderbyniwyd yn hwyr:
iv) C18/0321/44/LL - Ail gyflwyniad o gais blaenorol a wrthodwyd i godi 2 ystafell offer pwll nofio newydd yn lle ystafell offer presennol.
Maes Carafanau Greenacres, Morfa Bychan, LL49 9YF
Dim gwrthwynebiad cyn belled ag y bod yna sicrwydd na fydd trigolion y tai yn ymyl yn cael eu amharu gan sŵn o’r datblygiad.
v) C18/0363/44/TC – Cais am dystysgrif cyfreithloni ar gyfer defnyddio tir fel maes gwersyllfa.

Tir ym Mwlch Moch Campsite, Tremadog, LL49 9SN

Dim gwrthwynebiad

PAGE  
6

